MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-ĦATRIET PUBBLIĊI 

LAQGĦA NRU 4

Il-Ħamis 5 ta’ Lulju 2018

Il‑Kumitat Permanenti dwar il-Ħatriet Pubbliċi ltaqa’ fil‑Kamra tal‑Kumitati Numru 3 fil‑binja tal‑Parlament, il‑Belt Valletta, fid-9.35 a.m.

L‑Onor. Edward Zammit Lewis ippresieda.

PREŻENTI

Il-Membri tal-Kumitat li kienu preżenti għal-laqgħa kienu l-Onor. Carmelo Mifsud Bonnici u l-Onor. Hermann Schiavone.

Preżenti wkoll għall-Kumitat kien hemm l-Onor. Glen Bedingfield, l-Onor. Silvio Grixti u l-Onor. Toni Bezzina.

MINUTI

Il-Minuti tal-Laqgħa Nru 3, li saret fl-20 ta’ Ġunju 2018, ġew ikkonfermati.

SMIGĦ FIR-RIGWARD TAN-NOMINA TAĊ-CHAIRPERSON TA’ TRANSPORT MALTA 

Nomina tas-Sur Joseph Bugeja bħala Chairperson ta’ Transport Malta

Fid-9.36 a.m. il-Kumitat stieden lis-Sur Joseph Bugeja biex jidher quddiemu skont is-subartikolu 48B(4) tal-Att dwar l-Amministrazzjoni Pubblika, Kap. 497. 

Il-Membri tal-Kumitat għamlu diversi mistoqsijiet lis-Sur Bugeja relatati mal-problema tat-traffiku fit-toroq Maltin, it-trasport pubbliku, inkluż dak fuq il-baħar, kif ukoll ir-relazzjoni bejn Transport Malta u Infrastruttura Malta li hija entità ġdida li t-twaqqif tagħha ġie approvat mill-Parlament il-ġurnata ta’ qabel, l-4 ta’ Lulju 2018.

Il-President tal-Kumitat ivverbalizza li l-persuna nominata kien qed jippreżenta lill-Kumitat id-dokument hawn taħt indikat:

Dok. 4		Ċertifikat tal-Kondotta tas-Sur Joseph Bugeja datat 2 ta’ Lulju 2018.

Fid-9.59 a.m. l-Onor. Zammit Lewis irringrazzja lis-Sur Joseph Bugeja u talbu jirtira mill-Kamra tal-Kumitat.

Wara li ġiet konkluża d-diskussjoni, il-Kumitat qabel li għandu jagħti parir favur il-ħatra tas-Sur Joseph Bugeja bħala Chairperson ta’ Transport Malta skont kif provdut fis-subartikolu 48B(5) u fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 497 u li skont l-istess provvediment,  flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru konċernat.


SMIGĦ FIR-RIGWARD TAN-NOMINI TA’ AMBAXXATURI TA’ MALTA MHUX RESIDENTI

Nomina tas-Sur Victor Camilleri bħala Ambaxxatur ta’ Malta mhux residenti għall-Organizzazzjoni Internazzjonali Marittima

Fl-10.03 a.m. il-Kumitat stieden lis-Sur Victor Camilleri sabiex jidher quddiemu skont is-subartikolu 48B(4) tal-Att dwar l-Amministrazzjoni Pubblika, Kap. 497. 

Filwaqt li l-Membri tal-Kumitat irrimarkaw dwar l-esperjenza estensiva tas-Sur Victor Camilleri, ġew diskussi l-isfidi ambjentali fl-ibħra tagħna, partikolarment minħabba t-tniġġiż kawżat mill-plastika u mill-kummerċ marittimu. 

Fl-10.08 a.m. l-Onor. Zammit Lewis irringrazzja lis-Sur Camilleri u talbu jirtira mill-Kamra tal-Kumitat.

Wara li ġiet konkluża d-diskussjoni, il-Kumitat qabel li għandu jagħti parir favur il-ħatra tas-Sur Victor Camilleri bħala Ambaxxatur ta’ Malta mhux residenti għall-Organizzazzjoni Internazzjonali Marittima skont kif provdut fis-subartikolu 48B(5) u fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 497 u li skont l-istess provvediment,  flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru konċernat.

Nomina tas-Sur Paul Mifsud bħala Ambaxxatur ta’ Malta mhux residenti għall-Oman u l-Iran

Fl-10.11 a.m. il-Kumitat stieden lis-Sur Paul Mifsud sabiex jidher quddiemu skont is-subartikolu 48B(4) tal-Att dwar l-Amministrazzjoni Pubblika, Kap. 497. 

Waqt id-domandi li saru mill-Membri tal-Kumitat, saret referenza għar-relazzjoni bejn Malta u l-Oman u l-Iran, u l-opportunitajiet li dawn il-pajjiżi joffru għal Malta, inkluż il-kummerċ u l-iskambju ta’ għarfien. 

Fl-10.18 a.m. l-Onor. Zammit Lewis irringrazzja lis-Sur Mifsud u talbu jirtira mill-Kamra tal-Kumitat.

Wara li ġiet konkluża d-diskussjoni, il-Kumitat qabel li għandu jagħti parir favur il-ħatra tas-Sur Paul Mifsud bħala Ambaxxatur ta’ Malta mhux residenti għall-Oman u l-Iran skont kif provdut fis-subartikolu 48B(5) u fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 497 u li skont l-istess provvediment,  flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru konċernat.

Nomina tas-Sur John Spiteri bħala Ambaxxatur ta’ Malta mhux residenti għall-Kroazja u s-Slovenja

Fl-10.21 a.m. il-Kumitat stieden lis-Sur John Spiteri sabiex jidher quddiemu skont is-subartikolu 48B(4) tal-Att dwar l-Amministrazzjoni Pubblika, Kap. 497. 

Il-President tal-Kumitat ivverbalizza li l-persuna nominata kien qed jippreżenta lill-Kumitat id-dokument hawn taħt indikat:

Dok. 5		Ċertifikat tal-Kondotta tas-Sur John Spiteri datat 5 ta’ Lulju 2018.

Il-Membri tal-Kumitat għamlu diversi mistoqsijiet lis-Sur Spiteri relatati mar-relazzjoni ta’ Malta mal-Kroazja, is-Slovenja u l-pajjiżi Balkani, l-imigrazzjoni, it-turiżmu tal-Maltin fil-Kroazja u s-Slovenja, il-komunità Maltija fiż-żewġ pajjiżi u l-opportunitajiet li dawn il-pajjiżi joffru għal Malta, inkluż fil-qasam tan-negozji żgħar u medji.

Fl-10.37 a.m. l-Onor. Zammit Lewis irringrazzja lis-Sur Spiteri u talbu jirtira mill-Kamra tal-Kumitat.

[bookmark: _GoBack]Wara li ġiet konkluża d-diskussjoni, il-Kumitat qabel li għandu jagħti parir favur il-ħatra tas-Sur John Spiteri bħala Ambaxxatur ta’ Malta mhux residenti għall-Kroazja u s-Slovenja skont kif provdut fis-subartikolu 48B(5) u fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 497 u li skont l-istess provvediment,  flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru konċernat.

Fl-10.40 a.m. il‑Kumitat aġġorna għall-25 ta’ Lulju 2018 fid-9.30 a.m.

